
Ebazpen 020/2022, urtarrilaren 28koa, Euskal Autonomia Erkidegoko
Kontratuen inguruko Errekurtsoen Administrazio Organoaren titularrarena
/ de la Titular del Organo Administrativo de Recursos Contractuales de la
Comunidad Auténoma de Euskadi, ABOTSANITZ UDAL TALDEAk
aurkeztutako errekurtso berezia, “Monitore aditu baten bidez emango den
Jarduera Fisikorako Orientazio Zerbitzu bat kontratatzea” kontratuaren
baldintza-agirien aurkakoa, Hondarribiako Udalak izapidetua.

l.- AURREKARIAK

LEHENENGOA: 2021eko abenduaren 29an, Euskal Autonomia Erkidegoko
Kontratuen inguruko Errekurtsoen  Administrazio Organoan /Organo
Administrativo de Recursos Contractuales de la Comunidad Auténoma de
Euskadi (aurrerantzean, KEAO/OARC) ABOTSANITZ UDAL TALDEAk
errekurtso berezia aurkeztu du Hondarribiako Udalak izapidetutako “Monitore
aditu baten bidez emango den Jarduera Fisikorako Orientazio Zerbitzu bat

kontratatzea” kontratuaren baldintza-agirien aurka.

BIGARRENA: Abenduaren 29an bidali zitzaion errekurtsoa Botere
esleitzaileari, eta eskatu zitzaion Kontratazio-espedientearen kopia eta Sektore
Publikoko Kontratuei buruzko azaroaren 8ko 9/2017 Legearen 56.2 artikuluan
aipatzen den txostena. Beste eskaera bat berrio bidali zitzaion Botere
esleitzaileari Urtarrilaren 27an; hala ere, KEAOk/OARCek oraindik ez du jaso

dokumentazioa.

Il.- ZUZENBIDE OINARRIAK

BAKARRA: HELEGITEAREN ONARGARRITASUNA

Euskadiko Kontratazio Plataforman ageri da helegitu den zerbitzu-kontratuaren
xedeak 62.000 euroko balio zenbatetsia duela; Administrazio Klausula Berezien
Pleguaren karatulako 5. apartatuaren arabera, eta plegu horren 4. apartatuak
bertara igortzen duenaren arabera. SPKLren 44.1.a) artikuluan ezartzen
duenez, errekurtso berezia bidezkoa izango da ehun mila eurotik gorako balio
zenbatetsia duten zerbitzu-kontratuetan. Ondorioz, aztergai duguna zenbateko
hori baino txikiagoa denez, errekurtsoa ez da onartu behar SPKLren 55 c)
artikuluaren arabera. Helegitea ez onartzeko arrazoia dela-eta, ez da bidezkoa
errekurtsoaren funtsezko arrazoiak ezagutzea, ezta onartzeko gainerako

betekizunak aztertzea ere.

Ondorioz, errekurtsoa ez da onartu behar eta Hondarribiko Udalari bidali behar
zaio dagozkion ondorioetarako, Sektore Publikoaren Araubide Juridikoaren
urriaren 1eko 40/2015 Legearen 14.1 artikuluan eta SPKLren 44.6 artikuluan
eta Administrazio Publikoen Administrazio Prozedura Erkidearen urriaren 1eko
39/2015 Legean xedatutakoen arabera.

Azaldutako guztiagatik, SPKLren 46.1 artikuluan eta Euskal Autonomia
Erkidegoko Kontratuen inguruko Errekurtsoen Administrazio Organoaren
titularra den Euskal Autonomia Erkidegoko 2011. urteko Aurrekontu Orokorrak
onartzen dituen abenduaren 23ko 5/2010 Legearen zortzigarren xedapen

gehigarrian ezarritakoaren arabera.

EBAZTEN DU

LEHENENGOA: Ez onartzea ABOTSANITZ UDAL TALDEAK Hondarribiako
Udalak izapidetutako “Monitore aditu baten bidez emango den Jarduera
Fisikorako Orientazio Zerbitzu bat kontratatzea” kontratuaren baldintza-agirien
aurka jarritako kontratazio arloko errekurtso berezia.

BIGARRENA: errekurtso-idazkia Hondarribiako Udalera bidaltzea, Sektore
Publikoaren Araubide Juridikoaren urriaren 1eko 40/2015 Legearen 14.1

artikuluan eta SPKLren 44.6 artikuluan xedatutakoaren arabera.

HIRUGARRENA: erabaki hau prozedura honetan interesa duten guztiei

jakinaraztea.

LAUGARRENA: betearaztekoa den ebazpen honen aurka administrazioarekiko
auzi-errekurtsoa baino ezin da jarri Euskal Autonomia Erkidegoko Auzitegi
Nagusian (Administrazioarekiko Auzien Jurisdikzioari buruzko uztailaren 13ko
29/1998 Legearen 44.1 artikulua), bi hilabeteko epean, ebazpena jakinarazi eta

hurrengo egunetik aurrera (JLren 46.1 artikulua).

Vitoria-Gasteiz, 2022ko urtarrilaren 28a

